
Opis na pozicijata

2003

Efekti od 

revizijata

Nova sostojba 

2003

Aktiva

Tekovni sredstva

Pari~ni sredstva

24,264

0

24,264

Pari~ni sredstva i hartii od vrednost

24,264

0

24,264

Pobaruvawa za dadeni avansi, depoziti i kaucii

17

0

17

Kratkoro~ni pobaruvawa i finansiski 

vlo`uvawa

17

0

17

Vkupno tekovni sredstva

24,281

0

24,281

Postojani sredstva

Nematerijalni vlo`uvawa

0

371

371

Materijalni sredstva  

0

1539

1,539

Vkupno postojani sredstva

0

1,910

1,910

Vkupna aktiva

24,281

1,910

26,191

Pasiva

Tekovni obvrski

Pasivni vremenski razgrani~uvawa

24,281

0

24,281

Vkupno tekovni obvrski

24,281

0

24,281

Izvori na kapitalni sredstva

Dr`ven javen kapital

0

1910

1,910

Vkupno izvori na kapitalni sredstva

0

1,910

1,910

VKUPNA PASIVA

24,281

1,910

26,191


    РЕПУБЛИКА МАКЕДОНИЈА

ДРЖАВЕН ЗАВОД  ЗА РЕВИЗИЈА

Број 09-77/2

Скопје, 26.01.2005 година
КонеЧен ИзвеШтај на Овластениот ДрЖавен Ревизор

1. Предмет на овој Конечен извештај е извршена ревизија на финансиските извештаи на Министерството за финансии - Управата за јавни приходи ( во понатамошниот текст: Управа за јавни приходи), на сметката за приходи наплатени  од органи за 2003 година  кои се прикажани на страните од 8 до 9.
2. Ревизијата на финансискиот извештај од точка 1 на овој Конечен извештај е извршена согласно член 55 од Законот за буџетите, член 2 став 1 и 2 од Законот за  државна ревизија и Годишната програма за работа на Државниот завод за ревизија согласно член 8 од Законот за државна ревизија.

3. Државниот завод за ревизија нема вршено ревизија, ниту има издадено било каков извештај за финансиските извештаи на Управата за јавни приходи  за  годините кои и' претходат на годината која е предмет на оваа ревизија.

4. Ревизијата од точка 1 на овој Конечен извештај, е извршена во периодот од 29.09.2004 до 17.11.2004 година од страна на тим на Државниот завод за ревизија во состав:

· Танка Блажевска, пом. главен државен ревизор

· Јадранка Бошкоска, овластен државен ревизор

· Љубица Тошевска, ревизор

· Катерина Поповска, помлад ревизор

· Сашко Геразов, помлад ревизор

5. Финансискиот извештај од точка 1 на овој Конечен извештај, е изготвен во согласност со прописите кои важат во Република Македонија и истите претставуваат одговорност на раководството на субјектот од точка 1 на овој извештај застапувано од:

· Зоран Васковски, директор на Управата за јавни приходи до 08.12.2003 година

· Петра  Митева, директор на Управата за јавни приходи од 08.12.2003 година до 31.12.2004 година.

6. Одговорност на ревизорите е да го издадат овој Конечен извештај, прикажан на страните од 1 до 7 и да дадат мислење за финансискиот извештај од точка 1, засновано на извршената ревизија.

7.  Цел на ревизијата на финансиските извештаи од точка 1 на овој Конечен извештај е да овозможи  ревизорот да го изрази мислењето:

· дали финансискиот извештај вистинито и објективно ја искажува финансиската положба и резултатот на финансиските активности во согласност со применетата законска регулатива и

· дали е остварено наменско и законско користење на средствата кои преставуваат државни расходи.

8. Заради поголема прегледност извршено е групирање на ставките  и позициите  од финансиските извештаи во пошироки категории.

9.  Ревизијата е извршена  во согласност со Стандардите за Државна  Ревизија на Меѓународната организација на Врховните Ревизорски Институции (ИНТОСАИ) кои се пропишани во Република Македонија при вршењето на државната ревизија (Сл. весник на РМ бр. 56/98). Овие стандарди бараат ревизијата да се планира и подготви, со цел да се добие разумно уверување дека финансиските извештаи се ослободени од значајни погрешни прикажувања. Ревизијата вклучува испитувања на докази, проценување на користените сметководствени принципи, како и на важните проценки направени од страна на раководството на субјектот од точка 1 на овој извештај, давање општа оценка за презентацијата на финансиските извештаи и давање оценка за конкретни финансиски трансакции. Веруваме дека спроведената ревизија ни обезбедува разумна основа за изнесеното мислење.

10.На ден 17.01.2005 година под архивски број 09-43/1 добиени се забелешки на претходниот извештај за извршената ревизија на Управата за јавни приходи. Истите се разгледани од страна на ревизорите, при што е одлучено следното:

· Забелешката на точката 10.3. од Претходниот извештај, која се однесува на неусогласени износи од наплатени јавни приходи во постапки на контрола, делумно се прифака и тоа во случаите кога неплатените даноци на даночниот обврзник како и казнените камати за нив, се пребиваат со побарувањата за исплата. Но, кога во постапката на контрола плаќањата се вршат без решенија во случаи кога самиот даночен обврзник во текот на контролата допресмета и плати данок со исправка на пријавата како редовно пријавен данок, не се прифаќа. Ваквата постапка е спротивна на член 33 од Законот за утврдување и наплата на јавните приходи според кој во секој случај мора да се донесе соодветно решение со кое треба да се пресмета и каматата за ненавремено плакање. 
· Забелешката на точка 10.5. од Претходниот извештај  која се однесува на неевидентирање на побарувања по основ на продадени контролни маркици, не се прифаќа бидејќи е спротивна на одредбите од Законот и Правилникот за сметководство за буџетите и буџетските корисници според кои буџетските корисници се должни во своето сметководство да обезбедат податоци  за состојбата и движењето на средствата, обврските и изворите на средства.

· Забелешката  на точка 11.5. од Претходниот извештај која се однесува на квалификацијата на нодот на ревизорите како незаконска исплата на награда на лица ангажирани со договор на дело, не се прифаќа, бидејќи според Законот за државна ревизија, државната ревизија претставува и постапка на испитување на законското и наменско користење на средствата. 

· Забелешката  на точка 12.3. од Претходниот Извештај која се однесува на неспроведена постапка за јавна набавка на контролните маркици не се прифаќа, бидејки кога предметот на набавка е сложен и е од посебна природа(од економски и безбедносни причини), постапката е регулирана со член 35 алинеја 2 од Законот за јавни набавки, кој во случајот не е испочитуван. 

10. Со ревизијата на финансиските извештаи  дадени како составен дел на  Конечниот извештај како и на наменското и законско користење на средствата на  Управата за јавни приходи , ревизијата го утврди следното:

10.1. Управата за јавни приходи, на сметката за приходи наплатени од органи остварува и средства во висина од 25% од приходите од откриени и наплатени даноци како и наплатени камати за ненавремено платени даноци или други јавни давачки, согласно член 11 од Законот за утврдување и наплата на јавните приходи со кој, во став 2 од истиот член, се утврдува и намената на средствата. Средствата треба да се користат за осовременување, унапредување и стимулирање на работата на Управата, за што е потребно да   се донесе посебна Програма од страна на министерот за финансии. Ревизијата констатира дека ваква програма не е донесена, а средствата се користат  за тековни расходи на Управата, спротивно на Законот.

10.2.  Со ребалансот на Буџетот за 2003 година на оваа сметка утврдени се расходи за 2003 година во вкупен износ од 245.000 илјади денари. За овие средства Управата за јавни приходи нема донесено финансиски план за користење и распоредување на истите, при што се наметнува прашањето за основот на ребалансот прифатен од Министерстото за финансии, кој во однос на Буџетот за 2003 година е зголемен за  120.000 илјади денари. Без финансиски план ревизијата не можеше да го утврди основот за донесениот ребаланс, а поради тоа и наменското трошење на средствата за 2003 година. 
10.3. Ревизијата има обврска да укаже дека за утврдените непресметани или неправилно пресметани даноци во постапка на контрола не секогаш се изготвуваат решенија согласно член 33 од Законот за утврдување и наплата на јавните приходи и тоа во случај кога даночниот обврзник, во текот на контролата, самиот ќе допресмета и плати данок со исправка на пријавата, како редовно плаќање на данок. Со ваквата постапка се овозможува побрза и поефикасна наплата на даноците во Буџетот на Републиката, но не и остварување на законското право на Управата за наплата на соодветен дел (25%) од откриените и наплатени даноци како и од наплатените камати, што има за ефект помалку остварени сопствени приходи. 
10.4. Управата за јавни приходи за делот од откриените, а не платени даноци и други јавни давачки и пресметани камати, за кои има изготвено решенија  не води сметководствена евиденција. На ревизијата не е и беа дадени на увид ненаплатените побарувања по решенија од даночните обврзници по сите основи. Приходите остварени по основ на наплатени решенија се уплатуваат на трезорската сметка,  која по автоматизам префрлува 25% од уплатените средства на сметката за сопствени приходи на Управата. Во сметководствената евиденција овие приливи се евидентираат како  приходи, без да се има увид од кој даночен обврзник се уплатени средствата и колкави се ненаплатените побарувања вкупно и пооделно од секој даночен обврзник.

10.5. Управата за јавни приходи остварува приходи од издадени контролни маркици на даночните обврзници во вкупен износ од 16.683 илјади денари. Согласно член 34 точка 15 од Правилникот за спроведување на Законот за акцизи, при превземањето на контролните марки имателот на акцизна дозвола или увозникот поднесува доказ за платени трошоци за нивно печатење, транспорт, чување и издавање. Од ова произлегува дека наплатата на побарувањата по основ на контролни маркици треба да е усогласена со остварените приходи од нивна продажба. Ревизијата не можеше да се увери во спроведувањето на оваа одредба од Правилникот бидејќи Управата не води книговодствена евиденција на побарувањата по овој основ. На ревизијата не и беше даден на увид ценовник или калкулација за цените по кои се фактурира на имателите на акцизна дозвола или увозниците, поради што не можеше да се увери во реалноста и објективноста на овие приходи. 

11. Со ревизијата на поодделните позиции на Билансот на приходи и расходи за 2003 година ревизијата го утврди следното:

11.1. Во 2003 година на уплатните сметки за утврдени неправилно пресметани даноци и камата за ненавремено плаќање на утврдените непресметани и неправилно пресметани даноци од контролни постапки, уплатени се вкупно 549.897 илјади денари. Согласно Законот за утврдување и наплата на јавните приходи, 25% од овие средства се приходи на Управата или 137.429 илјади денари. Ревизијата констатира дека од Министерството за финансии - сектор Трезор, во Управата се префрлени средства во износ од 131.265 илјади денари, односно за 6.164 илјади денари помалку од правото утврдено со Закон. За оваа состојба УЈП не преземала никакви мерки ниту евидентирала побарувања.

11.2. Ревизијата има обврска да укаже дека Управата  за јавни приходи, орган во состав на Министерството за финансии со својство на правно лице функционира од 21.02.2001 година, со сопствена жиро сметка. Одредбата од Законот за утврдување и наплата на јавните приходи со која  приходите од откриени и наплатени даноци како и наплатени камати за ненавремено платени даноци или други јавни давачки во висина од 25% припаѓаат на Управата за јавни приходи започнува да се операционализира од март 2003 година, а приходите кои дотогаш се остварувале по овој основ незаконски се потрошени од страна на Министерството за финансии.
11.3. Ставката - Неданочни приходи во Билансот на приходи и расходи е преценета за износ од 2.836 илјади денари поради неосновано остварени приходи од надоместок при регистрација на секој даночен обврзник во висина од 300 и 100 денари, за кој ревизијата не доби доказ дека е заснован на законски акт кој го оправдува приходот. За истиот износ е преценет и вишокот на приходи над расходи.

11.4. При увидот во книговодствената документација ревизијата констатира дека во текот на 2003 година е извршена исплата на  фактури во вкупен износ од 20.925 илјади денари кои се однесуваат за минати години. Со проверка на салдата на соодветните конта (Активни временски разграничувања и Обврски кон добавувачи) ревизијата утврди дека Управата нема евиденција за примените, а неплатени фактури во тековната и минатите години на овие конта, туку обврските по фактурите се евидентираат во моментот кога се врши плаќањето. Ваквиот начин на книговодствена евиденција упатува на нереално и не објективно искажување на финансиската состојба на Управата за јавни приходи во одреден временски пресек и на крајот на пресметковниот период.

11.5. Ставката - Договорни услуги е преценета во износ од 368 илјади денари поради исплатени награди во висина на месечен надоместок за лица вработени со договор на дело. Ревизијата констатира дека не постои правен основ по кој може да се исплатат награди за лица кои не се во работен однос со Управата, поради што направените трошоци ги оценува како незаконски. 

Ревизијата има обврска да укаже дека во рамките на Управата за јавни приходи ангажирани се вкупно 44 лица со договор на дело. Во текот на 2003 година за исплата на надоместок на овие лица потрошени се вкупно 4.470 илјади денари, евидентирани како договорни услуги. Ангажираните лица вршат административно технички работи, како и програмирање, сервисирање и уфрлање на податоци и др. работи за редовни потреби на Управата за јавни приходи. На овој начин се избегнува постапката за нови вработувања и плаќањето на придонеси од плата, што е законска обврска за ваквиот вид на ангажмани за работа. Согласно одредбите од Законот за облигации, кај договорите за дело поимот: договор за дело е определен со тоа што ангажманот подразбира еднократно ангажирање и завршување на определена конкретна работа по кое извршување следи надомест и раскинување на договорот.

11.6. Тековните трансфери во Билансот на приходи и расходи се преценети за  вкупен износ од 20.902 илјади денари поради:

· исплатена парична награда на сите вработени во Управата за јавни приходи, во висина на една месечна плата во вкупен износ од 17.975 илјади денари по Решение на директорот на УЈП без законски основ, повикувајки се на член 8 од Законот за утврдување и наплата на јавните приходи, што не дава основ за ваква исплата и
· исплатен е паричен надоместок за прекувремено ангажирање на вработени од Управата  за достава на решенија до даночните обврзници,во износ од 9 денари по доставено решение или вкупно 2.927 илјади денари. Пресметките за исплата по овој основ за сите регионални дирекции и даночни одделенија се неуредни рачно изработени при што ревизијата не можеше да се увери во нивната точност.   

12. Со ревизијата на поодделните позиции на Билансот на состојба за 2003 година ревизијата го утврди следното:

12.1. Позицијата - Постојани средства во Билансот на состојба е потценета  за вкупен износ од 1.910 илјади денари поради неевидентирање на материјални и нематеријални средства за кој износ се потценети и изворите на деловни средства и тоа:

Набавени се материјални средства во износ од 1.539 илјади денари и тоа :

· машина за ковертирање во вредност од 1.381 илјада денари;

· метални ормани во вкупна вредност од 35 илјади денари;

· термопечки за потребите на регионалните дирекции во вкупен износ од 75 илјади денари;

· мобилен телефон во вредност од 48 илјади денари и

набавени се нематеријални средства ( лиценци) во износ од 371 илјади денари.

12.2. Управата за јавни приходи нема воспоставено систем на материјална и финансиска евиденција, односно материјална одговорност на набавените канцелариски материјали и материјали за АОП ниту пак има извршено попис на овие материјали и покрај големиот обем на набавки во износ од 7.190 илјади денари. Поради ваквиот начин на работа, ревизијата не беше во можност да изрази мислење за начинот на управување со залихите на материјали и ситниот инвентар од страна на Управата. 

12.3. Со увид во начинот на примената на Законот за јавни набавки, ревизијата утврди дека Управата за јавни приходи во 2003 година извршила набавки во вкупен износ од 12.982 илјади денари за кои не е водена постапка за јавна набавка и тоа: 

· набавката за печатење на контролните маркички  во износ од 6.042 илјади денари е спроведена врз основа на член 34 и 39 од Правилникот за спроведување на Законот за акцизи според кој е предвидено Министерството за финансии да одреди лице на кое ќе му го довери печатењето на контролните марки со обезбеден посебен режим на заштита. Оваа работа му е доверена на АД Киро Дандаро во 2003 година врз основа на договор. Ваквата одредба во правилникот е во спротивност со ЗЈН член 35 алинеа 2 со кој е предвидено во случај природата на набавката да е сложена или е од посебна природа (од економски или безбедносни причини) да се спроведе постапка со ограничен повик. Мислење на ревизијата е дека Правилникот за спроведување на законот за акцизи не ја ослободува Управата од спроведување на постапка за јавна набавка.

· набавката на нафта за греење од страна на регионалните дирекции во вкупен износ од 2.565 ијади денари;

· Извршено сервисирањето на фотокопирна опрема во износ од 3.200 илјади денари од страна на  Вас Биринг. Договорот за вршење на овие услуги е од 2000 година кој се продолжува во континуитет до 2003 година без да се спроведе постапка за јавна набавка.

· Сервисирање на возила од страна на Ка-Дис кој е овластен сервисер, во вкупен износ од 642 илјади денари, без договор за сервисирање и без спроведена постапка за јавна набавка.

· Сервисирање на компјутерска опрема од страна на Дата компјутери во вкупен износ од 533 илјади денари.
12.4. Ефектот од наодите изнесени во точката 12 погоре е потценување на резултатот од финансиското работење во износ од 18.434 илјади денари поради преценети расходи за износ од 21.270 илјади денари и преценети приходи за износ од 2.836 илјади денари. 

13. Според наше мислење, а поради значењето на наодите изнесени во точките 11.3., 12.4., 13.1. и 13.2. погоре, финансиските извештаи не ја искажуваат реално и објективно финансиската состојба на Управата за јавни приходи на ден 31.12.2003 година и резултатот на финансиските активности за 2003 година, во соогласност со важечката законска регулатива.

14. Според наше мислење, а поради наодите изнесени во точките 11.1.,11.2., 11.4.,11.5.,12.3.,12.4.,12.5.,12.6.,13.2., и 13.3. погоре, во Управата за јавни приходи, не е остварено законско и наменско користење на средствата во финансиските трансакции за 2003 година кои претставуваат државни расходи. 
Предлози и мерки

1. Располагањето со средствата да се врши согласно финансиски план, одобрен од Министерството за финансии. 

2. Да се превземат мерки од страна на Управата, сите наоди од контролни постапки од страна на инспекторите утврдени со записниците, да се уплатуваат на уплатните сметки за неправилно пресметани даноци и  камати за ненавремено плаќање на утврдени непресметани и неправилно пресметани даноци, кои согласно Законот за утврдување и наплата на јавните приходи се приходи и на Управата во висина на 25% од вкупно наплатените средства од даночните обврзници.

3. Книговодствената евиденција да се води согласно Законот за буџетите според кој сите корисници и единки корисници се должни да водат евиденција на ненамирените обврски и ненаплатените побарувања.

4. Управата за јавни приходи да воведе систем на материјална и финансиска евиденција на набавените и издадени материјали. 

5. Да се преиспита потребата од големиот број на вработувања со договори на дело и доколку се оцени дека нивното ангажирање е неопходно да се испита можноста од нивно редовно вработување.

6. Да се спроведат постапки за јавни набавки за набавките кои се спроведуваат врз основа на договори од минати години.

7. Да се воведе систем на интерни (внатрешни) контроли, кои подразбираат политики и постапки на менаџментот кои ќе обезбедат подобрување на ефикасноста во управувањето со ризикот, контрола и постигнување на неговите организациони цели за успешно извршување на функцијата. 

	Скопје, 20.01.2005година
	Овластен државен ревизор

	
	Танка Блажевска

 Бр. 09-77/10

 Скопје, 04.03.2005 година 

Врз основа на член 27 став 7 и 8 од Законот за државна ревизија (“Сл. весник на РМ” бр. 73/04 - пречистен текст) и добиен Приговор по Конечен Извештај за извршена ревизија на Министерството за финансии - Управа за јавни приходи - Сметка за приходи наплатени од органи Скопје за 2003 година под број 12-1046/2 од 25.02.2005 година, Главниот државен ревизор на Државниот завод за ревизија го донесува следното

Р Е Ш Е Н И Е
по поднесен приговор на Конечен извештај


1. Приговорот на точките 11.2; 11.3; 11.4; 12.1; 12.2; 12.6; и 13.3. од Конечниот Извештај за извршената ревизија на Министерството за финансии - Управа за јавни приходи за 2003 година - на сметката за приходи наплатени од органи,  не се прифаќа.


2. Решението по доставениот приговор на Конечниот извештај претставува прилог на Конечниот извештај и  интегрално се интерпретира во годишниот извештај.


3. Ова решение влегува во сила со денот на донесувањето.


О б р а з л о ж е н и е,


Против Конечниот извештај на овластениот државен ревизор за извршена ревизија на Министерството за финансии - Управа за јавни приходи за 2003 година  поднесен  е  приговор бр. 12-1046/2 од 25.02.2005 година.


Образложението за  неприфаќање на приговорот е следното:

1. Приговорот на наодот од точката 11.2. од Конечниот извештај, не се прифаќа, од причини што Управата за јавни приходи нема донесено годишен финансиски план за користење на средствата по намени и во висина на износот утврден со Буџетот, спротивно на член 51 став 1 од Законот за извршување на Буџетот за 2003 година. Доставените месечни планови во прилог на приговорот се обврска на субјектот и треба да се донесат врз основа на годишниот финансиски план. (член 51 став 4 од истиот Закон).

2. Приговорот на наодот од точката 11.3. од Конечниот извештај, не се прифака, поради тоа што постапката на наплата на даночен долг откриен со контрола без донесено решение кога самиот даночен обврзник во текот на контролата допресмета и плати данок со исправка на пријавата како редовно пријавен данок, е спротивна на член 33 од Законот за утврдување и наплата на јавните приходи. Според наведениот член од законот во секој случај мора да се донесе соодветно решение со кое треба да се пресмета и каматата за ненавремено плакање.

3. Приговорот на наодот од точката 11.4. од Конечниот извештај, не се прифака, поради тоа што Управата за јавни приходи за делот од откриените, а не платени даноци и други јавни давачки и пресметани камати, за кои има изготвено решенија, не води сметководствена евиденција, спротивно на член 3 од Правилникот за сметководство за буџетите и буџетските корисници. Потребата од водењето на ваквата евиденција е и во функција на планирање на приходите наплатени од органи кои согласно Законот за утврдување и наплата на јавните приходи и припаѓаат на Управата за јавни приходи во висина од 25% од открирениот данок во постапка на контрола. Во врска со наведеното, соодветниот дел од пресметаниот даночен долг утврден со решение претставува ненаплатено побарување од даночните обврзници кое треба да биде  евидентирано во сметковедствената евиденција на Управата и обелоденето во финансиските извештаи.

4. Ревизијата позитивно ги оценува превземените активности за надминување на воспоставените нерегуларности помеѓу двата органа во поглед на остварувањето на сопствените приходи на Управата, но наодите утврдени во точките 12.1. и 12.2. од Конечниот извештај ги темели на законските прописи и правото што УЈП го стекнала со Законот за утврдување и наплата на јавните приходи од 2001 годин ( Сл. весник бр.13/01) но не го остварила при промената на статусот на Управата, како орган во состав на Министерството за финансии со својство на правно лице. 

5. Приговорот на наодот од точката 12.6. од Конечниот извештај, не се прифака, поради тоа што паричната награда на сите вработени во Управата за јавни приходи е исплатена по донесено решение на директорот на УЈП, повикувајќи се на член 8 од Законот за утврдување и наплата на јавните приходи, кој не дава основ за исплата на категоријата: парични награди и надоместоци за прекувремени ангажирања. Ваквиот вид на надоместок  во 2003 година не е регулирана со законските прописи за  буџетите и буџетските корисници.

6. Ревизијата не може да ги прифати образложенијата за не спроведени постапки за набавките кои се утврдени како неправилни  во точката 13.3. од Конечниот извештај поради несоодветна аргументација со која субјектот го оспорува ревизорскиот наод и фактот што целокупната постапка околу набавките е спротивна на одредбите на Законот за јавни набавки.

Согласно горенаведеното, се одлучи како во диспозитивот на ова Решение.

                       Главен државен ревизор,







                                       Методија Тошевски

